2009贊化書院經典獎學金選拔經典背誦內容
初級組背誦經文：禮運大同篇、大學首章、中庸首章、孝經開宗明義章、百孝篇第一段，共5篇。    

壹、禮運大同篇
大道之行也，天下為公；選賢與能，講信修睦；故人不獨親其親，不獨子其子；使老有所終，壯有所用，幼有所長，鰥寡孤獨廢疾者，皆有所養；男有分，女有歸；貨惡其棄於地也，不必藏於己；力惡其不出於身也，不必為己；是故謀閉而不興，盜竊亂賊而不作，故外戶而不閉，是謂大同。

貳、大學 (首章)
大學之道，在明明德，在親民，在止於至善。知止而后有定，定而后能靜，靜而后能安，安而后能慮，慮而后能得。物有本末，事有終始，知所先後，則近道矣。

古之欲明明德於天下者，先治其國；欲治其國者，先齊其家；欲齊其家者，先修其身；欲修其身者，先正其心；欲正其心者，先誠其意；欲誠其意者，先致其知；致知在格物。物格而后知至，知至而后意誠，意誠而后心正，心正而后身修，身修而后家齊，家齊而后國治，國治而后天下平。

自天子以至於庶人，壹是皆以脩身為本；其本亂而末治者，否矣。其所厚者薄，而其所薄者厚，未之有也。

參、中庸 (首章)
天命之謂性，率性之謂道，修道之謂教。道也者，不可須臾離也；可離，非道也。是故，君子戒慎乎其所不睹，恐懼乎其所不聞。莫見乎隱，莫顯乎微。故君子慎其獨也。喜怒哀樂之未發，謂之中；發而皆中節，謂之和。中也者，天下之大本也；和也者，天下之達道也。致中和，天地位焉，萬物育焉。

肆、孝經 (開宗明義章第一)
仲尼居，曾子侍。子曰：先王有至德要道，以順天下，民用和睦，上下無怨，汝知之乎？曾子避席曰：參不敏，何足以知之？子曰：夫孝，德之本也。教之所由生也。復坐，吾語汝。身、體、髮、膚，受之父母，不敢毀傷孝之始也。立身行道，揚名於後世，以顯父母，孝之終也。夫孝，始於事親，中於事君，終於立身。大雅云：「無念爾祖，聿脩厥德。

伍、百孝篇 (第一段)
1 天地重孝孝當先  一個孝字全家安  孝順能生孝順子  孝順子弟必明賢  
孝是人道第一步  孝子謝世即為仙  自古忠臣多孝子  君選賢臣舉孝廉  
盡心竭力孝父母  孝道不獨講吃穿  孝道貴在心中孝  孝親親責莫回言
中級組背誦經文：禮運大同篇、大學首章、中庸首章、孝經開宗明義章、百孝篇全文、
                孝經紀孝行章第十、慈烏夜啼、論語孟子選（一），共八篇。

壹、禮運大同篇
大道之行也，天下為公；選賢與能，講信修睦；故人不獨親其親，不獨子其子；使老有所終，壯有所用，幼有所長，鰥寡孤獨廢疾者，皆有所養；男有分，女有歸；貨惡其棄於地也，不必藏於己；力惡其不出於身也，不必為己；是故謀閉而不興，盜竊亂賊而不作，故外戶而不閉，是謂大同。

貳、大學 (首章)
大學之道，在明明德，在親民，在止於至善。知止而后有定，定而后能靜，靜而后能安，安而后能慮，慮而后能得。物有本末，事有終始，知所先後，則近道矣。

古之欲明明德於天下者，先治其國；欲治其國者，先齊其家；欲齊其家者，先修其身；欲修其身者，先正其心；欲正其心者，先誠其意；欲誠其意者，先致其知；致知在格物。物格而后知至，知至而后意誠，意誠而后心正，心正而后身修，身修而后家齊，家齊而后國治，國治而后天下平。

自天子以至於庶人，壹是皆以脩身為本；其本亂而末治者，否矣。其所厚者薄，而其所薄者厚，未之有也。

參、中庸 (首章)
天命之謂性，率性之謂道，修道之謂教。道也者，不可須臾離也；可離，非道也。是故，君子戒慎乎其所不睹，恐懼乎其所不聞。莫見乎隱，莫顯乎微。故君子慎其獨也。喜怒哀樂之未發，謂之中；發而皆中節，謂之和。中也者，天下之大本也；和也者，天下之達道也。致中和，天地位焉，萬物育焉。

肆、孝經 (開宗明義章第一)
仲尼居，曾子侍。子曰：先王有至德要道，以順天下，民用和睦，上下無怨，汝知之乎？曾子避席曰：參不敏，何足以知之？子曰：夫孝，德之本也。教之所由生也。復坐，吾語汝。身、體、髮、膚，受之父母，不敢毀傷孝之始也。立身行道，揚名於後世，以顯父母，孝之終也。夫孝，始於事親，中於事君，終於立身。大雅云：「無念爾祖，聿脩厥德。

伍、百孝篇 ((全文‧七段)
1 天地重孝孝當先  一個孝字全家安  孝順能生孝順子  孝順子弟必明賢  
孝是人道第一步  孝子謝世即為仙  自古忠臣多孝子  君選賢臣舉孝廉  
盡心竭力孝父母  孝道不獨講吃穿  孝道貴在心中孝  孝親親責莫回言
2 惜乎人間不識孝  回心復孝天理還  諸事不順因不孝  怎知孝能感動天  
孝道貴順無他妙  孝順不分女共男  福祿皆由孝字得  天將孝子另眼觀  
人人都可孝父母  孝敬父母如敬天  孝子口裡有孝語  孝婦面上帶孝顏
3 公婆上邊能盡孝  又落孝來又落賢  女得淑名先學孝  三從四德孝在前  
孝在鄉黨人欽敬  孝在家中大小歡  孝子逢人就勸孝  孝化風俗人品端  
生前孝子聲價貴  死後孝子萬古傳  處世惟有孝力大  孝能感動地合天
4 孝經孝文把孝勸  孝父孝母孝祖先  父母生子原為孝  能孝就是好兒男  
為人能把父母孝  下輩孝子照樣還  堂上父母不知孝  不孝受窮莫怨天  
孝子面帶太和象  入孝出悌自然安  親在應孝不知孝  親死知孝後悔難
5 孝在心孝不在貌  孝貴實行不在言  孝子齊家全家樂  孝子治國萬民安  
五穀豐登皆因孝  一孝即是太平年  能孝不在貧和富  善體親心是孝男  
兄弟和睦即為孝  忍讓二字把孝全  孝從難處見真孝  孝容滿面承親顏
6 父母雙全正宜孝  孝思鰥寡親影單  趕緊孝來光陰快  親由我孝壽由天  
生前能孝方為孝  死後盡孝徒枉然  孝順傳家孝是寶  孝性溫和孝味甘  
羊羔跪乳尚知孝  烏鴉反哺孝親顏  為人若是不知孝  不如禽獸實可憐
7 百行萬善孝為首  當知孝字是根源  念佛行善也是孝  孝仗佛力超九天  
大哉孝乎大哉孝  孝矣無窮孝無邊  此篇句句不離孝  離孝人倫顛倒顛  
念得十遍千個孝  念得百遍萬孝全  千遍萬遍常常念  消災免難百孝篇
陸、孝經 (紀孝行章第十)
子曰：孝子之事親也，居則致其敬，養則致其樂，病則致其憂，喪則致其哀，祭則致其嚴，五者備矣，然後能事親。事親者，居上不驕，為下不亂，在醜不爭，居上而驕則亡。為下而亂則刑。在醜而爭則兵。三者不除，雖日用三牲之養，猶為不孝也。
柒、慈烏夜啼 白居易
慈烏失其母，啞啞吐哀音， 晝夜不飛去，經年守故林，夜夜夜半啼，聞者為沾襟， 聲中如告訴，未盡反哺心，百鳥豈無母，爾獨哀怨深？應是母慈重，使爾悲不任。
昔有吳起者，母歿喪不臨，嗟哉斯徒輩，其心不如禽！慈烏復慈烏，鳥中之曾參。

捌、論語孟子選（一）
論語孟子選（一） 629字            
美德嘉言（Virtuous Words）          
1. 孝順（Filial Piety）    176字

●子曰：弟子入則孝，出則弟，謹而信，汎愛眾，而親仁。行有餘力，則以學文。（學而1，6章）

●孟懿子問孝。子曰：無違。樊遲御，子告之曰：孟孫問孝於我，我對曰：無違。樊遲曰：何謂也？子曰：生，事之以禮。死，葬之以禮，祭之以禮。（為政2，5章）

●孟武伯問孝。子曰：父母唯其疾之憂。（為政2，6章）

●子游問孝。子曰：今之孝者，是謂能養。至於犬馬，皆能有養。不敬，何以別乎？（為政2，7章）

●子夏問孝。子曰：色難。有事，弟子服其勞，有酒食，先生饌，曾是以為孝乎？（為政2，8章）
●子曰：父母在，不遠遊。遊必有方。（里仁4，19章）

●子曰：父母之年，不可不知也：一則以喜，一則以懼。（里仁4，21章）

2. 友悌（Fraternal Love）    32字
●子夏曰：君子敬而無失，與人恭而有禮，四海之內，皆兄弟也。君子何患乎無兄弟也？（顏淵12，5章）

3. 仁慈（Compassion）    46字

●樊遲問仁。子曰：愛人。（顏淵12，22章）

●孟子曰：老吾老，以及人之老；幼吾幼，以及人之幼；天下可運於掌。（梁惠王章句上，7章）

●孟子曰：親親而仁民，仁民而愛物。（盡心篇章句上，45章）
4. 友愛 (Friendship)    72字

●子曰：夫仁者，己欲立而立人，己欲達而達人。（雍也6，28章）

●子貢問曰：有一言而可以終身行之者乎？子曰：其恕乎！己所不欲，勿施於人。（衛靈公15，23章）

●孟子曰：仁者愛人，有禮者敬人。愛人者，人恆愛之；敬人者，人恆敬之。（孟子離婁篇章句下，28章）

5. 忠實（Loyalty/Faithfulness）    50字
●子曰：君子不重則不威，學則不固。主忠信，無友不如己者，過則勿憚改。（學而1，8章）

●樊遲問仁。子曰：居處恭，執事敬，與人忠。雖之夷狄，不可棄也。（子路13，19章）

6. 誠信（Honesty/Truthfulness）    25字

●子曰：人而無信，不知其可也。大車無輗，小車無軏，其何以行之哉？（為政2，22章）

7. 學習 (Learning)    96字
●子曰：學而時習之，不亦說乎？有朋自遠方來，不亦樂乎？人不知而不慍，不亦君子乎？（學而1，1章）

●子曰：溫故而知新，可以為師矣。（為政2，11章）

●子曰：學而不思則罔，思而不學則殆。（為政2，15章）

●子曰：志於道，據於德，依於仁，游於藝。（述而7，6章）

●子曰：三人行，必有我師焉。擇其善者而從之；其不善者而改之。（述而7，21章）

8. 禮節（Propriety）    26字
●有子曰：禮之用，和為貴。（學而1，12章）
●子曰：人而不仁，如禮何？(八佾3，3章)                                                   

●子曰：不學禮，無以立！(季氏16，13章)
9. 責任（Responsibility）    28字

●曾子曰：吾日三省吾身：為人謀，而不忠乎？與朋友交，而不信乎？傳，不習乎？（學而1，4章）

10. 勇氣（Courage）    23字
●子曰：見義不為，無勇也。（為政2，24章）

●子曰：知者不惑，仁者不憂，勇者不懼。（子罕9，28章）

11. 自律（Self-Discipline）    38字

●子絕四：毋意，毋必，毋固，毋我。（子罕9，4章）

●子曰：不患人之不己知，患其不能也。（憲問14，32章）

●子曰：巧言亂德。小不忍，則亂大謀。（衛靈公15，26章）

12. 改過（Repentance）    17字
●子曰：過則勿憚改。（學而1，8章）

●子曰：過而不改，是謂過矣！（衛靈公15，29章）

